
				এই পাতাটির মুদ্রণ সংশোধন করা প্রয়োজন। 
শ্ৰীযুক্ত রায় সতীশচন্দ্ৰ সেন বাহাদুর। (tGQ)
রায় বাহাদুর এখন চট্টগ্রাম বার এসোসিয়েসনের সভাপতি। হিন্দুসভার সভাপতি-স্বরূপে তিনি এই জেলার হিন্দুগণের পক্ষে অনেক কাৰ্য্য করিয়াছেন। রায় সতীশচন্দ্ৰ সেন বাহাদুর একজন খাটি হিন্দু। হিন্দুসমাজের প্রাচীন আচার-ব্যবহার তিনি নিজ পরিবারে সম্পূর্ণ বজায় রাখিয়াছেন। তঁহার বিশুদ্ধ অন্তঃকরণে সৰ্ব্বদাই ধৰ্ম্মভাব জাগরিত থাকে। তিনি বহু বর্ষ ধরিয়া প্ৰথম শ্রেণীর ক্ষমতার সহিত চট্টগ্রামে অনারারী ম্যাজিষ্ট্রেটের কাৰ্য্য করতঃ বিচারকার্য্যে আপনার সূক্ষ্মদৰ্শিতার পরিচয় প্ৰদান করিয়াছেন।
সতীশচন্দ্ৰ ২১ বৎসর বয়সে নয়াপাড়া গ্রামের মৎগোল্যাগোত্রীয় সুবিখ্যাত সেন বংশের * ৬/ হরিদাস সেন রায়ের সর্বকনিষ্ঠা কন্যা শ্ৰীমতী করুণাময়ী দেবীকে বিবাহ করেন। করুণাময়ী অসাধারণ ধীশক্তিসম্পন্না হিন্দুগৃহের আদর্শ-গৃহিণী ; তিনি প্ৰতিদিন শিবের অৰ্চনা না করিয়া জল গ্ৰহণ করেন না। এই আদৰ্শরমণী ষোল বৎসর যাবৎ ষোড়শ ব্ৰতের অনুষ্ঠান করিয়া ইহার প্রতিষ্ঠা করিয়াছেন। সতীশচন্দ্রের দুই পুত্ৰ-প্ৰথম শ্ৰীযুক্ত চন্দ্ৰশেখর সেন, এম-এ, বি-এল ; ইনি বৰ্ত্তমান সময় অতিশয় স্বখ্যাতির সহিত কলিকাতা হাইকোর্টে ওকালতি ব্যবসা করিতেছেন । সাধুতা, চরিত্রবল এবং উদারতায় চন্দ্ৰশেখরবাবু পিতার সৰ্ব্বগুণের অধিকারী। তিনি চট্টগ্রাম জেলার অন্তঃপাতী কানুনগোপাড়া গ্রামের ভরদ্বাজ-গোত্রীয় দাসবংশসস্তৃত শ্ৰীযুক্ত বসন্তকুমার কানুনগো মহাশয়ের প্রথম কন্যা শ্ৰীমতী চারুবালা দেবীকে বিবাহ করিয়াছেন। চন্দ্ৰশেখরবাবুর ৪টী কন্যা--(১) অশোক (২) অণিমা (৩) অরুণা (৪) অসীমা ।
পারিবরিক বিবরণ


	মহাকবি নবীনচন্দ্ৰ সেন এই বংশে জন্মগ্রহণ করিয়াছিলেন।

